
1. HYSBYSIAD A CHWORWM
Gan fod cworwm yn bresennol, PENDERFYNWYD mai Piet Van Hove fyddai'n Cadeirio'r cyfarfod. Nid oedd unrhyw ymddiheuriadau.
0. Datganodd y Cadeirydd fod y cyfarfod ar agor, a chadarnhawyd bod hysbysiad o'r cyfarfod wedi'i roi i bob cyfarwyddwr.
NOD Y CYFARFOD
Dywedodd y Cadeirydd mai pwrpas y cyfarfod oedd ystyried ac, os tybir yn addas, cymeradwyo:
Cofnodion y cyfarfod diwethaf ar 7 Gorffennaf 2025;
Rheoli Risg; 
Fframwaith Perfformiad Derbynnydd Grantiau;
Archwiliad Cymru Fyd-eang III;
Unrhyw Fater Arall;

BUDDIANNAU CYFARWYDDWYR
Datganiad o fuddiannau  
Cadarnhaodd yr holl Gyfarwyddwyr a oedd yn bresennol nad oedd ganddynt unrhyw fuddiannau i’w datgelu yn y Cynigion nac unrhyw faterion eraill i’w trafod yn y cyfarfod yn unol ag adrannau 177 neu 182 o Ddeddf Cwmnïau 2006 (“Deddf 2006”) ac erthyglau cymdeithasu'r Cwmni. 
Cofnodion cyfarfod y Pwyllgor Archwilio, Risg a Sicrwydd ar ddydd Mercher 24 Medi 2025.
	Eitem ar yr agenda
	Pwnc

	Croeso a Chyflwyniadau (PVH)

Croesawodd PVH bawb i'r cyfarfod. Derbyniwyd ymddiheuriadau gan Ellie Bevan a Matthew Hughes.

	Adolygu cofnodion y cyfarfod ar 7 Gorffennaf 2025 a chofnod gweithredu (PVH)
Gofynnodd PVH am aralleirio'r cofnodion yn adran 2.1d. 

Cadarnhawyd bod cofnodion y cyfarfod ar 7 Gorffennaf 2025 (papur 1) yn gywir ac fe'u cymeradwywyd yn seiliedig ar y cais am newid uchod.
 
Darparwyd y cofnod gweithredu (papur 1a) a'i adolygu. Mae'r rhan fwyaf o weithrediadau wedi'u cwblhau a gellir eu cau, a gwnaed y diweddariadau a ganlyn i'r gweithrediadau sy'n weddill/parhaus yn y cyfarfod:

G2 – Cynhaliodd Gweithrediaeth Rhaglen Taith gyfarfod gyda thîm Caffael Prifysgol Caerdydd. Yng ngoleuni'r estyniad o 12 mis, mae gweithred ar EM i gysylltu â'r Prif Swyddog Gweithredu i ymestyn y Cytundeb Lefel Gwasanaeth â Phrifysgol Caerdydd am flwyddyn bellach. Gofynnodd SGH a all DX helpu i gydlynu cyfarfod â'r Prif Swyddog Gweithredu a Gweithrediaeth Rhaglen Taith. 

G4 - Anfonodd SGH dau lythyr i Learning Links International ar 13 Awst 2025 yn amlinellu'r camau nesaf sydd eu hangen i fodloni'r amodau sy'n weddill ar gyfer y prosiectau perthnasol. Mae'r prosiectau bellach yn cyflawni i lefel boddhaol; fodd bynnag mae angen llawer o adnoddau a chymorth gan dîm Taith. 

G6 – Mae'r cynllun dirprwyo wedi'i gwblhau a gellir ei gau.  

G7 – Mae'r weithred hon wedi'i rhestru o dan eitem 4 ar yr agenda hwn. 

2.1d
	Rheoli Risg (LKD)
Rhoddwyd nodyn eglurhaol i ARAC gyda diweddariad ar reoli risg (papur 2), y Gofrestr Risg (papur 2a). Gwnaed y diweddariadau canlynol ar y risgiau cyfredol yn y cyfarfod:

Mae 20 risg ar hyn o bryd. O'r risgiau presennol: 
Mae 0 yn sylweddol 
Mae 7 yn uchel 
Mae 9 yn ganolig 
Mae 4 yn isel 
Mae 0 yn isel iawn 

Yn y chwarter diweddaf, gostyngwyd y sgorau risk gweddilliol ar gyfer R0013 (Seilwaith TG) a R0014 (Adnoddau TG) gan fod y cyflenwr allanol ar waith ac mae datblygiadau system pellach ac uwch sgilio aelodau'r tîm wedi digwydd.

Cafodd y sgôr risg gweddilliol ar gyfer R0015 (Cymru Fyd-eang) ei ostwng hefyd gan fod Cymru Fyd-eang III yn dod i ben ar 31 Hydref 2025 ac mae yn y cam adroddiadau terfynol. Bydd y risg hon wedyn yn cael ei chau.

Cafodd y sgôr risg gweddilliol ar gyfer R0018 (Newid i ymrwymiad cyllidwyr i'r rhaglen) ei gostwng hefyd oherwydd bod gennym bellach ddyddiad cau ar gyfer y rhaglen a dim ond 2 alwad am gyllid sy'n weddill.

	Fframwaith Perfformiad Derbynyddion Grantiau (HG, EM, WB) 
Darparwyd y papurau canlynol ar gyfer yr eitem hon: Dangosfwrdd Perfformiad Grant Risg Uchel Awst 2025 (Papur 3a), Perfformiad Hyd Yma Derbynyddion Grantiau Addysg Uwch ac Egwyddorion ar gyfer Rheoli Cyllid Llwybr 1 2026 (Papur 3b.)

Rhoddodd HG drosolwg o danwariant prosiect presennol fel y dangosir ym Mhapur 3a ac amlinellodd nod Taith i ddefnyddio'r tanwariant ar gyfer brosiectau Ll1 2025 ar y rhestr wrth gefn.   

Cynghorodd EM bod Taith yn ymgymryd ag adolygiad o'i rhaglen archwilio a bydd yn dod â diweddariad mwy cynhwysfawr i'r cyfarfod ARAC nesaf ar 3 Rhagfyr. 

Cyflwynwyd Papur 3b i'r Pwyllgor, gan ddarparu trosolwg o berfformiad ariannol Derbynyddion Grantiau Addysg Uwch (AU) hyd yma, amlygu'r heriau, a'r gwersi a ddysgwyd. Amlinellodd hefyd yr egwyddorion ar gyfer rheoli cyllid Llwybr 1 2026 ar gyfer y sector.

I roi cyd-destun, yn ystod galwad gyntaf am gyllid Llwybr Taith ddechrau 2022, dyrannwyd y gyfran a'r gwerth uchaf o gyllid i'r sector. Disgwylid y byddai'r sector sydd â phrofiad blaenorol o Erasmus+ yn fwy parod i gyflawni prosiectau symudedd rhyngwladol. Mae'r capasiti i gyflawni symudeddau a gwneud defnydd o'r grant sydd ar gael wedi amrywio ar draws prifysgolion.

Mewn perthynas â phrosiectau Llwybr 1, mae sawl prifysgol wedi dychwelyd cyfran o'r cyllid a ddyfarnwyd iddynt oherwydd tanwariant arwyddocaol.

Eglurodd HG bod dau fath o adferiad wedi'u hamlygu yn y tabl, adferiad rhagamcanol Taith ac adferiad rhagamcanol Llywodraeth Cymru. 

Rhoddodd WB reswm dros y tanwariant mewn AU, a amlygwyd o dan ddau linyn, sef y Llinyn Addysg Uwch a'r llinyn Ymchwil. 


Mae dadansoddiad o'r heriau AU yn awgrymu nad oedd y dybiaeth gychwynnol—mai'r sector oedd y mwyaf profiadol ac yn y sefyllfa orau i gyflawni prosiectau ar raddfa fawr—yn gywir ym mhob achos. I rai sefydliadau, mae wedi cymryd hyd at dair blynedd i ddeall model gweithredu Taith yn llawn, yn enwedig o'i gymharu â rhaglenni mwy cyfarwydd megis Erasmus+ a Turing.

Gofynnodd Gweithrediaeth Rhaglen Taith i ARAC:

i. Ystyried a chytuno, mewn egwyddor, ar leihau'r dyraniad cyllid i AU ar gyfer Llwybr 1 2026 oherwydd y ffactorau allweddol a amlinellwyd yn y papur hwn. 
ii. Ystyried a chytuno i ailddyrannu'r gyllideb AU is i sectorau eraill Taith i ateb y galw disgwyliedig. Bydd hyn yn sicrhau bod cyllid yn parhau i ymateb i alw tystiolaeth o alwadau am gyllid blaenorol Llwybr 1. 
iii. Cytuno bod deilliannau pwyntiau i) a ii) yn cael eu cyflwyno i Fwrdd ILEP Ltd i'w hystyried a'u cymeradwyo yn y cyfarfod nesaf ar 9 Hydref 2025. 

Awgrymodd DX gwrdd â Phrif Swyddog ariannol ac Is-ganghellor y Brifysgol cyn mynd ag argymhelliad i Lywodraeth Cymru. 

Gofynnwyd a fyddai ail-ddyrannu'r arian i sectorau eraill yn ysgogi canlyniadau gwell i Taith gyda'r amser sy'n weddill.

Bydd Gweithrediaeth Rhaglen Taith yn drafftio ac yn cyflwyno papur i Fwrdd ILEP Ltd yn y cyfarfod nesaf am leihau cyllideb AU a manteision ac anfanteision yr ymagwedd. 

	Archwiliad Cymru Fyd-eang III (EM)
Ymgymerodd y tîm ag archwiliad bwrdd gwaith o gynllun Cymru Fyd-eang III. Roedd y sampl a ddewiswyd yn drafodion o ddiddordeb a oedd angen tystiolaeth o'r ddogfen wreiddiol ac unrhyw dystiolaeth gefnogol bellach. 

Roedd canlyniad yr archwiliad yn foddhaol. Cyflwynwyd pum argymhelliad i Prifysgolion Cymru i'w hystyried yn y dyfodol yn y meysydd canlynol – anfonebau, trefniadau grantiau trydydd partïon ac allbynnau prosiectau.

Mae'r cynllun yn mynd trwy ei gyfnod strategaeth ymadael a bydd yn cau ar 31 Hydref 2025. 

	Unrhyw Fater Arall
Ni chodwyd unrhyw fater arall. 

	Dyddiad y cyfarfod nesaf

Dyddiad y cyfarfod nesaf yw 3 Rhagfyr, 11:00 – 13:00.


DOGFENNAU SYDD WEDI'U CYFLWYNO

Cofnod gweithredoedd

	Crynodeb Rheoli Risgiau

Cofrestr Risgiau

	Adolygiad Fframwaith Perfformiad Grantiau

Dangosfwrdd Perfformiad Grantiau Risg Uchel Mawrth 2025

Perfformiad Derbynyddion Grantiau Addysg Uwch Hyd Yma ac Egwyddorion ar gyfer Rheoli Cyllid Llwybr 1 2026




CYMERADWYO CYNIGION A DOGFENNAU ATEGOL
Ar ôl ystyriaeth briodol a gofalus, a gan gofio dyletswydd statudol y Cyfarwyddwyr i hyrwyddo llwyddiant y cwmni fel y nodir yn Neddf 2006, PENDERFYNWYD:
Bod y Cynigion a'r dogfennau a gyflwynwyd yn cael eu gwneud yn ddidwyll a'u bod er lles gorau'r Cwmni;
FFEILIO 
Cyfarwyddwyd yr Ysgrifennydd i ffeilio’r canlynol gyda’r Cofrestrydd Cwmnïau:
Ni chyfarwyddwyd unrhyw ffeilio.
DIWEDD Y CYFARFOD
Gan nad oedd unrhyw fusnes arall, daeth y cyfarfod i ben.

CADEIRYDD Y CYFARFOD
